
“Мәгариф турында” Татарстан Республикасы Законына  
үзгәрешләр кертү хакында

ТАТАРСТАН РЕСПУБЛИКАСЫ ЗАКОНЫ 

1 статья 

“Мәгариф турында” 2013 елның 22 июлендәге 68-ТРЗ номерлы Татарстан Республикасы Законына (Татарстан Дәүләт Советы Җыелма басмасы, 2013, № 7; 2014, № 7; 2015, № 3, № 10 (I өлеш); Татарстан Республикасы законнар җыелмасы, 2016, № 3 (I өлеш), № 40 (I өлеш); 2018, № 1 (I өлеш), № 54 (I өлеш) түбәндәге үзгәрешләрне кертергә:

1) 3 статьяның 2 өлешенә түбәндәге эчтәлекле 151, 152 пунктлар өстәргә:
“151) Татарстан Республикасы бюджетының бюджет ассигнованиеләре исәбеннән югары белем бирү уку-укыту программалары буенча максатчан укытуга кабул итү квотасын билгеләү, аны билгеләүнең тәртибен һәм срокларын раслау;
152) югары белем бирү уку-укыту программалары буенча максатчан укыту турында шартнамә бурычларын үтәмәгән өчен Федераль законның                                  711 статьясындагы 6 өлешендә каралган штрафны түләү тәртибен, максатчан укыту турында шартнамә якларын аны түләүдән азат итү тәртибен һәм нигезләрен, аның күләмен билгеләү һәм аны югары белем бирү уку-укыту программалары буенча Татарстан Республикасы бюджеты акчалары исәбеннән гамәлгә ашырыла торган белем бирү эшчәнлеген финанс белән тәэмин итүгә җибәрү тәртибен билгеләү;”;

2) 19 статьяның 4 өлешендә “үзләренә билгеләнгән контроль саннар белән чикләнеп, әлеге Законның 20 статьясы нигезендә расланган тәртиптә максатчан кабул итүне гамәлгә ашырырга хокуклы” сүзләрен “кабул итүнең билгеләнгән контроль саннары белән чикләнеп, Федераль законның 711 статьясында билгеләнгән тәртиптә максатчан укытуга кабул итүне гамәлгә ашыралар” сүзләренә алмаштырырга;

3) 20 статьяны түбәндәге редакциядә бәян итәргә:
“20 статья. Максатчан укыту

1. Урта һөнәри белем яисә югары белем бирү уку-укыту программасы буенча укуга керә торган яисә тиешле уку-укыту программасы буенча белем алучы граждан федераль дәүләт органы, Татарстан Республикасы дәүләт хакимияте органы, җирле үзидарә органы, юридик зат яисә индивидуаль эшкуар (алга таба – максатчан укытуга заказ бирүче) белән максатчан укыту турында шартнамә төзергә хокуклы. Максатчан укыту турында шартнамәнең төп шартлары Федераль закон нигезендә билгеләнә.
2. Максатчан укыту турында шартнамәнең яклары әлеге статьяның                    1 өлешендә күрсәтелгән граждан һәм максатчан укытуга заказ бирүче белән беррәттән шулай ук белем бирү эшчәнлеген гамәлгә ашыручы оешма һәм (яисә) граждан максатчан укыту турында шартнамә нигезендә эшкә урнаштырылачак оешма да булырга мөмкин.
3. Максатчан укыту турында шартнамә төзегән граждан белем ала торган белем бирү эшчәнлеген гамәлгә ашыручы оешма күрсәтелгән гражданның практика үтүен оештырганда максатчан укытуга заказ бирүченең тәкъдимнәрен исәпкә ала, шулай ук максатчан укытуга заказ бирүченең соратуы буенча гражданның уку-укыту программасын үзләштерү нәтиҗәләре хакында мәгълүмат бирә.
4. Максатчан укытуга заказ бирүче максатчан укыту турында шартнамә төзегән гражданны эшкә урнаштыру буенча максатчан укыту турында шартнамәдә каралган йөкләмәләрне үтәмәгән очракта, максатчан укытуга заказ бирүче гражданга, аны белем бирү эшчәнлеген гамәлгә ашыручы оешмадан чыгару датасына, белем алуга (укуны тәмамлауга) бәйле рәвештә максатчан укыту турында шартнамә нигезендә эшкә урнаштырылырга тиешле Россия Федерациясенең тиешле субъектындагы өч уртача айлык исәпләнгән хезмәт хакы күләмендә компенсация түли.
5. Максатчан укыту турында шартнамә төзегән граждан уку-укыту программасын үзләштерү һәм (яисә) хезмәт эшчәнлеген гамәлгә ашыру буенча максатчан укыту турында шартнамәдә каралган йөкләмәләрне үтәмәгән очракта, ул өч ел дәвамында максатчан укытуга заказ бирүченең ярдәм чараларын күрсәтүгә бәйле чыгымнарын капларга тиеш.
6. Татарстан Республикасы Министрлар Кабинеты, дәүләт һәм муниципаль оешмаларның тиешле квалификация белгечләренә ихтыяҗын канәгатьләндерү максатларында, мәгариф оешмаларында дәүләт аккредитациясе булган урта һөнәри белем һәм югары белем бирү уку-укыту программалары буенча гамәлгә ашырыла торган әзерлекнең өстенлекле юнәлешләренең (белгечлекләренең) исемлеген билгели һәм “Интернет” челтәрендәге рәсми сайтта урнаштыра.
7. Максатчан укыту турында шартнамәне төзү һәм өзү тәртибе дә керә торган максатчан укыту хакында нигезләмә, хезмәт эшчәнлеген гамәлгә ашыру урынын билгеләү һәм үзгәртү шартлары, якларны максатчан укыту турында шартнамә бурычларын үтәүдән азат итү тәртибе һәм нигезләре, чыгымнар күләмен билгеләү һәм аларны каплау тәртибе һәм максатчан укыту турында шартнамәнең типлаштырылган рәвеше Федераль закон нигезендә Россия Федерациясе Хөкүмәте тарафыннан билгеләнә.
8. Татарстан Республикасы дәүләт хакимияте органы, Татарстан Республикасында җирле үзидарә органы,  дәүләт (муниципаль) учреждениесе, унитар предприятие, дәүләт компаниясе яисә устав капиталында Татарстан Республикасы йә Татарстан Республикасында муниципаль берәмлек өлеше булган хуҗалык ширкәте белән максатчан укыту турында шартнамә төзегән граждан “Татарстан Республикасында торак төзелешен үстерүгә дәүләт ярдәме турында” 2004 елның 27 декабрендәге 69-ТРЗ номерлы Татарстан Республикасы Законы нигезендә социаль ипотека системасында гражданнарга дәүләт ярдәме чараларыннан файдаланырга хокуклы.
9. Бер ягы дәүләт органы яисә җирле үзидарә органы булган  һәм максатчан укыту турында шартнамә төзегән гражданның укуны тәмамлаганнан соң дәүләт хезмәте йә муниципаль хезмәт узу йөкләмәсе кертелгән максатчан укыту турында шартнамә төзү үзенчәлекләре  дәүләт хезмәте төрләре турында федераль законнарда яисә муниципаль хезмәт турында законнарда урнаштырылган тәртиптә билгеләнә.
10. Татарстан Республикасы Министрлар Кабинеты  максатчан укыту турында шартнамә буенча Татарстан Республикасы бюджетының һәм Татарстан Республикасында муниципаль берәмлекләре җирле бюджетларының бюджет ассигнованиеләре исәбеннән  һөнәри белем алган гражданнарның эшкә урнашуын Татарстан Республикасы башкарма хакимияте органнары тарафыннан чираттагы уку елы йомгаклары буенча мониторинглауны һәм Татарстан Республикасы башкарма хакимияте органнарының рәсми сайтларында 1 сентябрьдән соңга калмыйча урнаштыруны тәэмин итә.”;

4) 25 статьяның 4 өлешен түбәндәге редакциядә бәян итәргә:
“4. Татарстан Республикасы башкарма хакимиятенең мәгариф өлкәсендә дәүләт идарәсен гамәлгә ашыра торган органы карары буенча эш вакытында төп гомуми һәм урта гомуми белем бирү программалары буенча дәүләт йомгаклау аттестациясен үткәргәндә катнаша торган  һәм  әлеге дәүләт йомгаклау аттестациясен үткәрү чорына төп эшеннән азат ителгән мәгариф учреждениесе педагог хезмәткәрләренә хезмәт законнарында һәм хезмәт хокуклары нормалары булган башка актларда билгеләнгән гарантияләр һәм компенсацияләр бирелә. Дәүләт йомгаклау аттестациясен уздыруда катнашучы педагог хезмәткәрләргә төп гомуми һәм урта гомуми белем бирү программалары буенча дәүләт йомгаклау аттестациясен әзерләү һәм уздыру эше өчен компенсация түләнә. Компенсация түләү күләме һәм тәртибе Татарстан Республикасы бюджетыннан төп гомуми һәм урта гомуми белем бирү программалары буенча дәүләт йомгаклау аттестациясен уздыруга бүлеп бирелә торган акчалар кысаларында Татарстан Республикасы Министрлар Кабинеты тарафыннан билгеләнә.”.

2 статья.

1. Әлеге Закон 2019 елның 1 гыйнварыннан үз көченә керә.
2. “Мәгариф турында” 2013 елның 22 июлендәге 68-ТРЗ номерлы Татарстан Республикасы Законы (әлеге Закон редакциясендә) нигезләмәләренең гамәли көче әлеге Закон үз көченә кергәнче төзелгән  максатчан укырга кабул итү турында шартнамәләрдән һәм максатчан укыту турында шартнамәләрдән барлыкка килгән хокук мөнәсәбәтләренә кагылмый.

